
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
সন্ধ্যা



সন্ধ্যার আলােকে। বিন্দু দুই অশ্রুজলে

দাও উপহার—অসীমের পদতলে

জীবনের স্মৃতি! অন্তরের যত কথা

শান্ত হয়ে গিয়ে মর্মান্তিক নীরবতা

করুক্ বিস্তার!

হের ক্ষুদ্র নদীতীরে

সুপ্তপ্রায় গ্রাম। পক্ষীরা গিয়েছে নীড়ে,

শিশুরা খেলে না; শূন্য মাঠ জনহীন;

ঘরে-ফেরা শ্রান্ত গাভী গুটি দুই তিন

কুটীর-অঙ্গনে বাঁধা, ছবির মতন

স্তব্ধপ্রায়। গৃহকার্য্য হ’ল সমাপন,—

কে ওই গ্রামের বধূ ধরি’ বেড়াখানি

সম্মুখে দেখিছে চাহি’, ভাবিছে কি জানি

ধূসর সন্ধ্যায়।

অমনি নিস্তব্ধ প্রাণে

বসুন্ধরা, দিবসের কর্ম অবসানে,

দিনান্তের বেড়াটি ধরিয়া, আছে চাহি’

দিগন্তের পানে; ধীরে যেতেছে প্রবাহি’

সম্মুখে আলােকস্রোত অনন্ত অম্বরে

নিঃশব্দ চরণে; আকাশের দূরান্তরে

একে একে অন্ধকারে হতেছে বাহির

একেকটি দীপ্ততারা, সুদূর পল্লীর

		 এই পাতা শেষ সম্পাদিত হয়েছে ০৯:২১টার সময়, ২৯ অক্টোবর ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

